
فرزاد کمانګر

ژونده، يا خو به درڅخه تیر شم، یا به دې په آزادۍ سينګار کړم



لومړۍ برخه

له یو اتل سره پېژندګلوي
۱۳۸۸ کال و چـې زه یـې د مهابـاد لـه زنـدان څخـه اویـن زنـدان تـه ولېږلم. د 
ماشـومتوب پـه دوران کـې مـې څو ځلـه ددې زنـدان نوم اورېدلـی و خو هیڅ 
فکـر مـې نـه کاوه چـې یـوه ورځ بـه مـا دلتـه راوړي. هغه هـم په داسـې حالت 
کې، د سـپاه څلور مامورانو په ځناوریزه توګه زما لاسـونه، پښـې او سـترګې 
وتړلـې لکـه یـو حرفـه ای وژونکـي سـره چـې مـخ وي. هغـوي غوښـتل چـې 
پـه همـدې تړلـي لاسـونو زمـا څخـه د خپل ټـول عمر عقـده وباسـي. بیچاره 

عقدیان!

اویـن ډیـر غـټ زنـدان و او زه نـه پوهیـدم چـې زمونـږ څـو تنـه ملګـري دلتـه 
دي؛ خـو لـه هغـه ځایـه چې دې زنـدان ته د خپـل راوړلو په دلیـل نه پوهیدم، 
د هوښـیارۍ لـه املـه مـې ډیـر پـام کاوه. تـر هغـې چـې شـاوخوا چاپیریـال، 
زندانیـان او زنـدان والا وپېژنـم او پـه آرامه فکر د خپلو ملګرو په اړه وپوښـتم. 
لـه شـلو ورځـو وروسـته لـه حسـن سـره بلد شـوم، هغـه هم زمـا په څیـر کُرد 
او پـه اویـن کـې بنـدي و. له حسـن څخه مې د فـرزاد کمانګر په اړه وپوښـتل. 

مـا تـر هغـه وختـه پورې ملګـری فرزاد نه و لیدلـی، خو د هغه نـوم مې د نیول 
کیـدو پـه وخـت کـې اوریدلـی و او هـو! په کوهسـتان کـې د یو وخت لپـاره د 
هغـه لـه ورور سـره پـه یـو سـنګر کـې وم. پوهیـدم چـې پـه یـو خبرجوړونکې 
څیـره بـدل شـوی ده. حسـن وویـل: هـو پېژنم یې، ډیـری وخـت کتابتون کې 
وي او کتاب لولي. ومې پوښـتل کولای شـم هغه ووینم؟ حسـن په ډاډ سـره 
وویـل: ولـی نـه، همـدا اوس ورپسـې ورځـم. هغـه څـو دقیقـې چـې د فـرزاد 
راتلـو تـه پـه تمه وم څه یو ښـه حـس و. خپل ټول ذهني فکرونه مې د سـترګو 
تـر وړانـدې تیریـدل. لـوړ قـد لرونکـی سـړی لـه پلنـې تنـې سـره چـې بریتونه 
یـې زمونـږ پـه اصطلاح شـخ شـخ تاو کـړي او د هغـه څیره نوره هـم قهرجنه 
ښـکاره کـوي. د هغـو څـو شـیبو انتظار لیکلـو لپـاره څومره د تورو کمښـت 

احساسوم!

حسـن مـې ولیـد لـه یـو ځـوان سـره راروان ده چـې بیخـی زمـا د تصوراتـو 
خـلاف و. یـوه نازکـه څیـره پـر شـونډو یې مسـکا چې پر مـخ یـې مهرباني له 
ورایـه ښـکاریده. داسـې مسـکا چـې مـا تـه یـې آرمتیـا راکولـه. په مینـه یې په 
غېـږه کـې ونیولـم او ویـې ویـل: چیرتـه یې هلکـه، دا شـل ورځې کېـږي چې 
تـا پسـې ګرځـم، »روژ تلویزیـون« راپـور ورکـړی و چـې ته یـې اوین زنـدان ته 
راوړی یـې، لـه هماغې شـېبې تاپسـې ګرځم خو هیڅ مې پیدا نکـړې. د ځان 
د نـه ښـکاره کولـو دلیـل مـې ورتـه وویـل او دا چـې پـه تمـه وم لـه هغه سـره د 

لیـدو لپـاره مناسـب وخت پیـدا کړم.

مونږ د اوین زندان په اووم بند کې وو. اووم بند درې پوړه او شـپږ سـالونونه 
لرل چې فرزاد په شـپږم سـالون کې و او زه په اول سـالون کې. نورو سالونونو 
تـه د بندیانـو تـګ راتـګ بنـد و خـو مونږ د موکې پـه لټه کې وو چـې وکولای 

شـو یـو بـل سـره وګـورو. لـه فـرزاد سـره لیـدو لپـاره د موکـې پـه لټه کـې زه د 
ماشـومتوب دوران پـه یـاد کـې ډوبولـم چـې څومـره پـه مینـه او ولولـه بـه د 

لوبې ملګـرو پسـې ګرځیدم!

څومـره خـوښ یـم چـې له هغه ښـوونکي سـره بلد شـوم چـې پـه لیکونو کې 
د آزادۍ غـږ د ټولـو پـه ژبـه ده. فـرزاد راتـه د خپلـو ربړونـو پـه اړه وویـل او د 
کرمانشـاه، سـنندج او اویـن پـه بندخونو کـې د خپلو ربړونکو پـه اړه، او چې 
څرنګـه یـې مقاومـت وکړ او ربړونکي یې پـوزې ته راوسـتي و؛ او هغه مهال 
مې وکولای شـول چې څومره ښـه دا احسـاس کړم چې هغه دا درد په ښـکلو 
ټکـو پـه خپلـو لیکونـو کـې لیکلـی و. هغه لیکونـه چې پـه مینه مـې د هغه له 

خولـې اوریدل.

پوهیـدم چـې علـی حیدریان له کد سـوران سـره د اوین په زندان کـې ده. علي 
مـې لـه ۲۰۰۴ کال څخـه چـې پـه کوهسـتان کـې وم پېژنـده. د هغه پتـه مې له 
فـرزاد څخـه واخیسـتله. فـرزاد وویـل: علـی په شـپږم سـالون کـې ده. څومره 
مـې غوښـتل چـې هغه وګـورم. یـوه ورځ پر خپل کـټ په لوسـتلو بوخت وم 
چـې د سـالون له غږجګي )لوډ سـپیکر( مې خپل نوم واوریـد، هادي امیني. 
کلـه چـې لـه کوټې راووتم علی مې ولید. نشـم کولای خپلې خوښـۍ ته نمبر 
ورکـړم یـا یـې کچه ووایم، ښـایي د مـور د زړه په اندازه. نه، ښـه به دا وي چې 
ووایـم ډیـر زیـات. علـی هیـڅ نه و بدل شـوی، هماغـه و چې ۵ کالـه وړاندې 
مـې لیدلـی و. ګواکـې پـه دغـو کلونـو کې زمـا څیره بدلـه شـوی وه چې علي 
ونـه پېژنـدم. خـو هغـه مهـال مـا د ځـای او کلیمـو د تعریـف پـه نـه ثابتوالـي 
ایمـان راوړ. هـر بـد څیـز تـر پایـه بـد نـه وي. پـه دغه شـیبه کـې د اویـن زندان 
زمـا لپـاره د نـړۍ تـر ټولـو ښایسـته ځـای و. ما وکولای شـول خپـل پخوانی 

ملګری دلتـه ووینم.

پـه زنـدان کـې اجـازه نـه راکوله چې مونـږ له یو بل سـره ووینم خـو آیا کیدای 
شـي چـې د ملګـرو د لیـدو دومره تلوسـه له پامـه وغورځوو. یـوه ورځ مو یوه 
لیدنـه پـه چـل او ول جـوړه کړه. له علـی مې اوریدلي و چې پـه زندان کې ځان 
د کینـدن کارۍ پـه هنـر بوخت کـړی ده؛ او ما به ډیری وخت کتاب لوسـتلو. 
یـوه ورځ علـي پـه بیـړه راغـی او ویې ویل چې زه یې غوښـتی یـم او باید ولاړ 
شـم. دې خبـرې زمـا پـه زړه کـې بلـوا جوړه کـړه! پوهیـدم چې د هغـه، فرهاد 
او فـرزاد د اعـدام حکـم صـادر شـوی ده. په بیړه مې ځان فرزاد ته ورورسـاوه. 
خبـر مـې ورتـه وویلـو. د فـرزاد آرامتیـا د سـتاینې وړ وه. د تـل پـه څیـر یـې په 
یـوه ښـکلې موسـکا سـره وویل، د اندیښـنې ځـای نده کـه د اعدام خبـره وی، 
درې واړه یـې یوځـای وړلو. له ډیرې اندیښـنې لاس او پښـې رانـه ورکې وې. 
لـه زنـدان نـه بهـر مـې اړیکـه ونیولـه او ومې ویل چـې علی یـې ناڅرګند ځای 
ته وړی ده. د خوشـالۍ په څیر د خپګان ښـکاره کولو لپاره هم شـمیره نشـم 

پیدا کولی.

چې شـپه شـوه، علی بیرته راسـتون شـو. ملګري مې زما دنه ننۍ توپان حس 
کـړی و. د بندیـز سـربیره زمـا لیدو تـه راغی. ویې ویل، بیرته راسـتون شـوم. 
لـه علـی سـره د هغـې شـیبې لیدنـه یـوازې دا متل څرګندولی شـي چـې وایي 
لکـه پـه اور چـې اوبـه واچـوې. پرتـه لـه ځنـده مـې د هغـه د وړلو علت پـه اړه 
وپوښـتل. ویـې ویـل: له ما څخه یې وغوښـتل چـې مرکه وکـړم او کنه اعدام 
بـه شـم. د علـی ځـواب اوریـدو تـه ناکـراره وم. ویـې ویـل: ما هـم وویل هغه 
لاره چـې مـا ټاکلـې، پـه هغـې لاره تللـو لپـاره باید لـه مرګ ویـره ونه لـرو، زه 

هـره شـیبه هغـه مـرګ ته چمتو یـم چې ډالـی یـې آزادي ده.

اعـدام تـه انتظـار پـه علی او فززاد کې د ژوند سـره مینه نه وه کمـه کړې. فرزاد 
ډیـر کوښـښ کاوه او ځـان یې د ماسـټرۍ آزموینې ته چمتـو کاوه او علي هم 

غوښـتل چې د ډیپلوم لپـاره آزموینه ورکړي.

پـه زنـدان کـې د فـرزاد، فرهـاد او علـي هڅـه، مهربانـي، متانـت او زغـم د 
زندانیانـو پـه منـځ کې د هغوي سـره مینه دوه چنده کـړې وه. کرغیړن بندیوان 
پـه دې ښـه پوهیدلـی و؛ هغـه د تـل په څیـر هڅه کوله چـې له نـورو زندانیانو 
سـره ددوي اړیکـه محـدوده کړي. داسـې نه چې نور هـم ددوي د فکر او خبرو 
پلویـان شـي. مونـږ هـر یـو یـې د مالـي بندیانـو پـه برخـه کـې وویشـلو تر څو 

زمونـږ د لیدنو مخه ونیسـي.

هغـه مهـال د »شـین غورځنـګ« لاریونونه ول. ډیر شـمیر بندیان په سیاسـي 
جـرم اویـن تـه راولېـږدول شـول. لـه فـرزاد څخه مـې واوریـدل چې یـوه ورځ 
د همـدې زندانیانـو لـه ډلـې یـو فـرزاد تـه ویلـي و چـې ته ترهګـر یـې. د فرزاد 
ځـواب څومـره غاښ ماتونکـی او ښایسـته و. فـرزاد په ځواب کـې ورته ویلي 
و »شـین والی« مهـم نـده، شـین فکـر کول مهـم دی. شـین فکر کـول د فرزاد 
عـادت و؛ او دا واقعیـت مـا تـه او نـورو زندانیانـو تـه بیخـي لکه لمر روښـانه 
و. کلـه مـې چـې لیـدل فـرزاد د خپلو خلکو سـره د خواخوږۍ پـه موخه لوږه 
تېـروي. لیـدل بـه مې چې په څومره مینه به له نوی بندیانو سـره مرسـتې لپاره 
ورتللـو؛ او دا کارونـه د اطلاعاتـو جلادانـو له سـترګو پټ نـه ول. هر پنځلس 
ورځـې ورسـته بـه یـې هغه غوښـتلو؛ او ګواښـلو به یې چې لیـک و نه لیکي. 
خـو څرنګـه چـې خپلـه بـه ویلـې اوس هـم اړتیـا ده چـې لیکونه یـې خلکو ته 
ورسـېږي. پـه کومو تورو د هغه زړورتیا وسـتایم. سـتا د سـتایلو لپـاره توري 

راسره نشـته ای اتله!

اووه میاشـتې مـو پـه یـو بنـد کې سـره تېـرې کړې. یـوه ورځ یـې ناڅاپـه زه او 
فرهـاد د اویـن ۳۵۰ بنـد تـه ولېږلـو. هغـه ورځ چـې هـر څومـره فـرزاد پسـې 
وګرځېـدم پیـدا مـې نګـړ چـې لـږ تر لـږه مخه ښـه مې ورسـره کـړې وای. ښـه 
شـوه چـې علـي مې ولیـده. کلک مې په غېږه مې ونیوه. داسـې برېښـېدل چې 
زمونـږ وروسـتۍ لیدنـه ده. علـي ته مې وویـل چې فرزاد تـه ووایي څومره مې 
غوښـتل چـې ویـې وینم. زه او فرهاد یې لـه ملګرو بېل کړو. له ملګرو بیلتون 
څومره سخت ده، لکه د یوې اندیښمنې مور زړه. د غویې ۱۹، هغه کرغېړنه 
ورځ چـې زمـا ملګـري یـې د تـل لپـاره زمـا څخـه واخیسـتل. د زړه غوغـا له 
لـوړې سـره پیونـد کـوم. قسـم خـورم چـې د ژونـد تر پایه بـه ستاسـو لارې ته 
ادامـه ورکـړم. زمـا فـرزاده، ارامـه ویده شـه، سـتا دنده به پـر مخ بیایـم آن که د 
ښـوونې ټولګي دې د کردسـتان غرونو په غارونو کې ونیسـم. د څېړۍ هرې 

ونـۍ لانـدې ټولګی جـوړوم چې آزادي او انسـانیت پکـې درس ورکړم.

ستاسو لاره به تلپاتې وي!



دویمه برخه

د اعدام ګهیڅ
ټـول وجـود مـې یـو سـتر غم پوښـلی و. داسـې لکـه بـل ناورین چـې راروان 
وي. د مازیګـر پنځـه بجـې د زنـدان تلفونونه بند شـول. د تلفونونو بندیدلو 
د اعـدام خبـر راکاوه او ددې لپـاره چـې خبـر لـه زنـدان څخـه بهـر تـه درز 

ونکړي.

د غویي اتلسمه وه. د لمر پریوتل او د بندیانو سرشمېرنه، ټول یې وشمیرل، 
یـو، دوه، درې... یو نفر کم و...

ملګـري  د  زمونـږ  چـې  غـږ  ناولـی  او  لـوړ  هغـه  مامـور  سرشـمېرنې  د 
فرهـاد وکیلـي نـوم یـې اخیسـتلو... ټـول بـدن مـې ولړزیـدو! د ملګـرو 
پـه سـترګو کـې اندیښـنه لـه ورایـه ښـکاریده. زمونـږ اندیښـنه لـه هاغـه 
ځایـه ډیـره شـوه چـې پوهیدلـو ملګـري فـرزاد پـه یـوه تلفونـي اړیکه کې 
خپلـې کورنـۍ تـه ویلـي و چـې هـره شـیبه شـونې ده چـې زمـا د اعـدام 

حکـم اجـرا شـي.

د اوین ۳۵۰ بند
د غویـي ۱۹ څخـه څـو ورځـې وړانـدې و. ښـه مې پـه یاد دي چـې له ملګري 
فرهـاد سـره مـې د زنـدان پـه انګړ کې قـدم وهلو. فرهاد غوښـتل چـې د خپل 
اعـدام پـه اړه وغږېـږي، خبـره مـې ورپـرې کـړه... د ملګـري اعـدام مـې... نـه 
مـې پـه بـاور کـې ځایـدو او نـه راته د منلـو وړ و. څو ځله یې وغوښـتل خبرې 

وکـړي او هـر ځل مـا بحـث بدلولو.

د انتظار ورځې
هـر کلـه بـه چـې سـاتونکي د فرهـاد نـوم اخیسـته، لیـدل بـه مـې چـې فرهـاد 
بـه پـه بیـړه ځـان سـینګاروه. دلیـل مـې ورڅخه وپوښـت. پـه موسـکا او وقار 
سـره یـې وویـل: هـر کله چې لـه لوړغږي څخه خپل نـوم اورم بې لـه ځنډه د 
اعـدام شـیبه مـې په ذهـن کې انځورېـږي، غواړم چـې منظم او چمتو اوسـم. 
پرېـږده چـې دښـمن پـه خپلـه غوړیدلې او خوشـاله څېـرې سـره وپوهوم چې 
زه پـه ولاړه مـرم او پـه ویاړ سـره خپل ځـان د آزادۍ په لاره کـې قربانوم؛ او په 
موسـکا سـره یـې ادامـه ورکـړه: او کـه زما جسـد یـې زمـا کورنۍ ته وسـپاره، 
غـواړم هغـوي وپوهېـږي چـې زه څومره هیله مـن وم او له ژوند سـره مې مینه 

لرلـه او پـه ویـره او تشـویش د اعدام خواتـه لاړم.

یـو ځـل لـه محکمـې څخـه سیاسـي بنـد تـه یـو هیئـت راغلـی و او لـه فرهاد 
څخه یې غوښـتي و چې پښـیماني وښـایي او د بخښـنې غوښـتنه دې وکړي 
چـې د اعـدام حکـم یې لغوه شـي؛ خـو فرهاد په ډیره غوسـه قاضـي ته وکتل 
او ویـې ویـل: د دار پـړي تـه هرکلی وایم او له خپلو کړنو څخـه چې آزادۍ ته 

رسـیدل دي پښـیمانه نـه یـم، بیـه یې هم هر څـه چې وي پرې کوم یې، سـر په 
دار کـوم خـو ذلـت او خـواري نه منم...! قاضي په غوسـه له خپل ځای څخه 

پورتـه شـوې و او پـه بیـړه له زندان څخـه وتلی و...

لـه ژونـد سـره د فرهـاد مینـه، د هغـه د ژونـد ملګـرې، بچـو، بـڼ او پولې پټي 
پـه اړه د هغـه لـه خبـرو ښـکاريده چـې تـل به یې پـه دې هکله خبـرې کولې. د 
خپـل اولاد د لیـک پـه اړه یـې داسـې په شـوق خبـرې کولې چې هغه سـږکال 
پـه لومـړۍ ټولګـي کې ده او هیله لري چې بیاځلې خپـل پلار وویني او د هغه 
لومړنـی خبـره پـه کـوردي ژبه »نـه« یې په فارسـي ژبه »بلکـه« ژباړله چې هغه 

ته یـې خپل احساسـات بیانول.

فرهـاد لـه دې شـعار سـره: »ژونـده، يـا خـو بـه درڅخـه تیـر شـم، یا بـه دې په 
آزادۍ سـينګار کـړم« بیـا ژونـد کـول پـه خپـل وجود کـې ځای پر ځـای کړي 
و. تـل بـه یـې ویـل ژوند ښـکلی ده او له کورنۍ سـره ښـکلي ژوند کولو سـره 

مینـه لـرم. خـو موخـه مـې »آزادي« له هر څـه راته ازښـتناکه ده.

د غویي نولسمه شپه، 
د اوین په ۳۵۰ بند کې د چوپتیا شیبه

پـه بنـد کـې د چوپتیا او سـاه تنګۍ فضا حاکمه وه. له سـر شـمېرنې وروسـته 
هیچـا ډوډۍ ونـه خـوړه. یـو د څـادر لانـدې پټـې اوښـکې تویولـې، بـل به له 
ډیـر تشـویش څخـه خپل نوکان خوړل... زما اندیښـنه یـوازی زما د خپل بند 
لپـاره نـه وه. زما اندیښـنه دوه چنده کیدله کله بـه چې په اووم بند کې د ملګرو 
)فـرزاد کمانګـر، علـی حیدریان(، د ښـځو بند کې )شـیرین علـم هولي( او 

پـه ۲۰۹ بنـد کـې د )زینـب جلالیـان( په فکـر کې ډوبیـدم چې ټول پـه اعدام 
محکـوم ول. پـه دې پوهیدلـم چې شـیرین، فـرزاد او علي یې انفـرادي خونو 

ته وړي دي.

د ښـځو په بند کې شـیرین یې په دې پلمه چې د پلار نوم یې غلط اخیسـتی 
لـه بنـد څخـه بهـر وړې وه. وامـې وریـدل چـې شـیرین یـې بهـر تـه د وړلـو پر 
مهـال ټیـل وهلـې وه. شـیرین پوهیدلـه چې د ژوند وروسـتۍ شـپه یـې ده، په 
لـوړ غـږ چـې د مبارزې روح پکې نغښـتی و، د شـیرنۍ په څیر یې چیغه کړې 
وه چـې لـږ تـر لـږه ماتـه وخـت راکړئ چـې جامې واغوندم، داسـې نـه چې له 
سـړو څخـه زمـا د بـدن لـړزه تاسـو لـه مرګ څخـه زما ویـره کې حسـاب کړئ 
او یـا لـږ موکـه راکـړئ چـې لـه خپلـو ملګـرو سـره مخه ښـه وکړم؛ خـو هغې 
یـوازې دومـره وخـت لرلـو چـې له اوښـکو ډکو سـترګو سـره خپلو ملګـرو ته 

وګـوري، د هغـې د دوه هم بندانـو اعـدام حکـم هماغـه ورځ لغوه شـوی و.

نـن شـپه داسـې شـپه ده چـې د بیـان لپـاره یـې تـوري نلـرم، نـه پوهېـږم چـې 
سـاعت ولـې دومـره ورو ګرځـي، ولـی وخـت تـم شـوی ده! ولـی دا شـپه نـه 
ختمېـږي. څومـره مـې هیله لرله چې اوس مې کولای شـول تاسـو تـه یو کار 
ترسـره کړم. څومره مې زړه غوښـتل چې په لاسـونو دغه لعنتي څلوردیوالي 
ویجـاړه کـړم او ځـان تاسـو تـه درورسـوم. څومـره مې غوښـتل چې لـه اعدام 
څخـه ستاسـو خلاصـون لپـاره مـې یـو کار کـولای شـوی. د عاجـزۍ دا 
احسـاس څومـره بـد ده. نـه پوهېـږم چـې ولـی نـن شـپه ځمکـه او آسـمان لـه 
ماسـره همغـږي نـه دي. نه پوهېږم ولی زړه مې یوه شـیبه هـم نه غولېږي. نن 
شـپه مـې څـو ځلـه پـه کـراره ورته وویـل چې دا هـم د تېر پـه څیر د اعـدام یوه 

سـناریو ده، خـو غـوږ نه نیسـي!

د نـن شـپې چوپتیـا ولـې دومـره درنـده ده! هوا ورو ورو روښـانه کېـږي. غوږ 
مـې د کوټـې کوچنـۍ اشـدارې خواتـه نیولی پـه دې هیله چـې هیـڅ آواز وانه 
ورم. پـه ګهیـځ کـې د نابلده غږونو اوریـدل، د یو بل ژوند د پای خبر ورکوي. 
هیـڅ غـږ نشـته! کلـه کلـه چوپتیا څومره ښـه وي! زمـا له هم بندانـو څخه څو 
تنـه ټټـۍ تـه د تـګ پـه پلمه بهـر لاړل. کلـه چـې بېرته راسـتانه شـول ویل یې 
چـې نـن ګهیـځ د پنځـو تنـو د اعدام خبـرې کیدلـې. څومره یـو عجیب حس 
پـه بنـد کـې واکمـن و! نـور چـا د خبرو تـوان هم نه لرلـو. د دوه بجـو خبرونو 
د پنځـو واړو نومونـه واخیسـتل. فـرزاد کمانګـر، شـیرین علم هولـي، فرهاد 

وکیلـي، علـي حیدریان او مهدي اسـلامیان.

ټول ملګري اعدام شول!
زما ملګریه فرهاده! څرنګه کولای شـم هغه ورځ هیره کړم چې سـتا شخصي 
وسـایل یـې را ټـول کړل ترڅو سـتا کورنـۍ ته یې ورکړي. هغه ورځ چې سـتا 
د ځـوی هـوراز لیـک پـه ناڅاپـي ډول زمـا لاس تـه راغی. هغه لیـک چې څو 
وارې تـا پـه مینـه د هغـې پـه اړه راتـه ویلـي و او له هغې سـره تا ژونـد کړی و! 
هـوراز پـه خپـل لیـک کـې لیکلـي و » پـه دې هیله چـې ډیر ژر راخلاص شـې 
بابـا« او مـا هغـه شـیبه څومـره هیلـه لرلـه چـې کاش سـتا پـر ځـای زه اعـدام 
شـوی وای او سـتا د وړوکې فرښـتې سـترګې سـتا په لیدو آرامه شـوی وای. 
علـي جانـه، تـه هـم نه یې چې سـتا آرامه څیـره، زما توپاني زړه د یوې شـیبې 
لپـاره آرامـه کـړي. شـیرین جانـې، آن د ښـځو بنـد تـه زمـا سـلام درلېږلو حق 
یې هم راڅخه اخیسـتي و. د آزادۍ، مینې او ژوند د دښـمنانو زړونه څومره 
ناولـي او کرغېـړن دي! د مېنـې او پاکـۍ ښـوونکیه مهربانـه فـرزاده، تـا ولـې 

پـه دې شـپه کـې یـوازې پريښـودم! تـه خـو پوهیدلـې چې کلـه بـه دې په خپل 
ښـکلي غـږ کـې خپل لیک لوسـتلو ماتـه یې څومـره آرامتیـا راکوله. زه سـتا 
ږغ، ښـکلې او آرام بخښـونکې موسـکا او ژوند بخښـونکې لیدو ته اړتیا لرم.

زما ملګرو، د آزادۍ لارې ژوندي شـهیدانو، ستاسـو د اعدام ورځ انسـانیت 
تـه زمـا د لـوړې ورځ وه. ما په انسـانیت په آزادۍ په شـرف او ستاسـو په وینه 
لـوړه کـړې چـې د آزادۍ لـه دښـمنانو څخـه بـه خـوب تښـتوم. تـر هغـې چې 
ژونـدی یـم ستاسـو لارې او ژمنـې تـه بـه ادامـه ورکـوم. یـوه شـیبه بـه هـم لـه 
هڅـې لاس وانخلـم تـر هغې مې چې ستاسـو رسـالت تر پایه نه وي رسـولی 
او یـا بـه ستاسـو پـه څېـر پـه اتلولـۍ د آزادۍ پـه لاره کـې ځـان قربان کـړم. زه 
تاسـو تـه او هغـوي تـه چـې د آزادۍ په تمـه دي زیری ورکوم چـې همدا اوس 
پـه زرګونـو ملګـري )هـه والان( زمـا پـه څېـر د کردسـتان پـه لـوړو غرونو کې 
ستاسـو لارې تـه ادامه ورکوي. غرونه ستاسـو د ملګرو لـه پولادي عزم څخه 

حیرانوو؛ او ستاسـو د آرمانونو دښـمنان پښـېمانه کوو.

د هغـې شـپې خاطـرات مـې تـل پـه ذهـن کـې آزانګـه کـوي... په مخه مو ښـه 
ملګرو.




